MEDJUNARODNI OKRUGLI STO “TEŠKO POMIRENJE”

14. februar 2001

Hotel “Park”

Vogošća

Učesnici Medjunarodnog okruglog stola Teško pomirenje, održanog u Vogošći 14. februaa 2001. godine, u organiz*aciji Helsinškog komiteta za ljudska prava u Bosni i Hercegovini, Norveškog helsinškog komiteta i Udruženja gradjana Istina i pomirenje, nakon rasprave donijeli su slijedeće

ZAKLJUČKE

1. Ukazujemo na nezamjenjivu ulogu Medjunarodnog krivičnog tribunala u Hagu u utvrdjivanju i kažnjavanju ratnih zločina, zločina genocida i zločina protiv čovječnosti. Pozivamo vlasti u Saveznoj Republici Jugoslaviji, Hrvatskoj i Bosni i Hercegovini na bezuslovnu saradnju sa Tribunalom u Hagu uključujući i predaju okrivljenih za počinjene zločine.

2. Uvjereni smo da proces ponovne uspostave povjerenja i pomirenja u regionu i unutar svake od naših zemalja može biti ubrzan i olakšan radom nezavisnih Komisija za istinu i pomirenje. Rad ovih komisija treba da bude komplementaran sa radom Haškog tribunala i treba da doprinese upotpunjavanju istine o dogadjajima u protekloj deceniji. Dok je primarni cilj Haškog suda kažnjavanje zločinaca, primarni cilj zamišljenih komisija bilo bi pomirenje kroz istinu i stvaranje temelja za budućnost saradnje a ne ratova. Zbog toga svesrdno podržavamo inicijative za osnivanjem Komisija za istinu i pomirenje u Bosni i Hercegovini, Hrvatskoj i SRJ na naprijed navedenim načelima i sa jasnim opredjeljenjem da ničim ne dovode u pitanje rad Haškog tribunala niti potrebu za kažnjavanjem počinilaca zločina.

3. Pozivamo sve subjekte civilnog društva, vjerske zajednice, političke partije, nevladine organizacije, medije, obrazovne i vaspitne institucije da svojim djelovanjem doprinesu izgradnji tolerantnih i otvorenih društava u zemljama u regionu, pomirenju te ponovnom uspostavljanju povjerenja medju pripadnicima različitih nacionalnih, vjerskih i kulturnih zajednica.

4. Od posebnog značaja je unapredjivanje saradnje medju zemljama Jugoistočne Evrope kako na nivou vlada tako i na nivou saradnje gradjana, privrednika, aktivista nevladinih organizacija i svih onih koji mogu doprinijeti da ovaj dio svijeta postane region mira i dobrosusjedsjke saradnje. Potrebno je unijeti konkretne sadržaje u Pakt o stabilnosti JIE, jer je ova inicijativa dobar okvir za izgradnju takvih odnosa u regionu koji bi mogli približiti naše zemlje evropskim integracijama. 

